
O’ZBEK TILI JAHON MINBARIDA…
Mavzunaxon Muhammadjonova Muhiddinjon qizi
Andijon davlat pedagogika instituti talabasi
Annotatsiya. Ushbu maqola shu haqdakim, o’zbek tilining naqadar boy, sermazmun ,purma’no ekanligi ochib berilgan.O’zbekiston Respublikasi davlat tili - o’zbek tili ekanligi,davlat tili maqomi berilganidan keyin mamlakatimizda olib borilayotgan o’zgarishlar haqida to’liq ma’lumot berilgan. Davlat hujjatlarining o’zbek tilida olib borilishi,xalqaro anjumanlarda ham jahon minbarlaridan yangrashi haqida aytib o’tilgan.	Comment by Пользователь: 
Kalit so’zlar: davlat tili, maqom, xalqaro konfrensiyalar, hujjatlar, islohotlar, erkinlik, teng huquqlilik.
Аннотация. Эта статья о том, насколько богат, богат и насыщен узбекский язык.Давалась информация .Отмечалось, что государственные документы выполняются на узбекском языке, и что они звучат с мировых форумов на международных конференциях.
Ключевые слова: государственный язык, статус, международные конференции, документы, реформы, свобода, равноправие.
Abstract. This article is about that, how rich, rich, and full the Uzbek language is. Information was given. It was mentioned that the state documents are carried out in Uzbek, and that they are heard from world forums at international conferences.
Key words: state language, status, international conferences, documents, reforms, freedom, equal rights. 
“Har bir millatning etnik o’zligini eng yorqin ifoda etadigan,belgilaydigan vosita uning tili hisoblanadi.Shu ma’noda Prezidentimizning  BMT minbaridan turib tarixda ilk bor O’ZBEK tilida nutq irod qilishi mustaqillik yillarida qo’lga kiritgan biz guvohi bo’lib turgan eng ulug’ g’alabalardan biridir.Chunki til bugun biz uchun ma’naviy asos barobarida siyosiy masala hamdir.Ehtimol,aynan shunday shunday fikr-u o’ylar turk qardoshlarimiz qalbiga ham cho’g’ slogan bo’lsa ajab emas.”
I.Kirish. Mustaqillik.Tinchlik. 31yildirkim, 1-sentabr kuni butun mamlakatimiz uzra bayram  shukuhi yangraydi. 1-Prezidentimiz Islom Abdug’aniyevich Karimov tarix sahniga zarhal harflar ila   1-sentabrni ,,Mustaqillik kuni’’deya belgilab qo’ygan. Musaffo osmonimiz shu qadar tiniqki,yuksaklarga parvoz etayotgan qushlarning sho’x, o’ynoqi chug’urlashlariga lol qolasan kishi. El ichra nuroniy otaxon va onaxonlarimizning ,,Mustaqilligimiz abadiy bo’lsin, osmonimiz musaffo bo’lsin, hech qachon xalqimiz og’ir kunlarni ko’rmay, farovon hayot kechirsin’’-deya qo’llarini duoga ochadilar .Ularning xotirasida urush davridagi zulm, ocharchilik, qiyinchilik, o’z fikrini bemalol bayon qila olmaslik kabi holatlarni eslarkanlar bugungi kun yoshlariga havas nazari bilan boqadilar. Bizning ota-bobolarimiz achchiq kunlarni ko’rgan,azobini totgan millat. Ozodlik, Vatanga fidoyi bo’lish, millatparvarlik,yurt qayg’usi -bu millatimizning qon -qoniga singib ketgan tushunchalardir.Bekorga qatag’on qurboni bo’lgan buyuk jadid bobomiz Abdurauf Fitrat ,,Ey ulug’ Turon, arslonlaro’lkasi , senga ne bo’ldi, Ey Cingizlarning , Temurlarning , O’g’uzlarning shonli beshiklari, Qani u chiqdig’ing yuksak o’rinlar! - deya o’kirganida, shu aziz Vatan ,Vatanning bir uyum tuprog’i erki uchun Shirin jonini tikkanda nimalarni o’ylagan ?Aslini olganda, Vatanparvarlik bizning o’zbek millati uchun begona tuyg’u emas…
II.Asosiy qism. O’ZBEK TILI-turkiy tillarning qarluq guruhiga mansub til hisoblanadi. O’zbekiston Respublikasining davlat tili. 1989-yil 21-oktabrdagi ,,Davlat tili haqidagi qonun’’gamofiq o’zbek tiliga davlat tli maqomi berilgan. O’zbek tilining lahjalari orasida ,odatda,qarluq-chigil lahjasi hamda uning tarkibiga kiruvchi shevalar ,o’zbek adabiy tilining tayanch shevalari hisoblanadi. Toshkent shevasi fonetik jihatdan, Farg’ona ,Andijon shevalari esa morfologik jihatdan tayanch shevalar deb olingan.Turkiy xalqlar uchun mushtarak obida hisoblangan O’rxun -Enasoy tosh bitiklari O’rta Osiyo turkey xalqlarining umumiy adabiy tili namunalari bo’lgan ,,Devonu lug’otit turk’’, ,,Qutadg’u bilig’’kabi o’lmas asarlar o’zbek xalqining dastlabki yozma yodgorliklari hisoblanadi.
Buyuk ma’rifatparvar bobomiz Abdulla Avloniyning so’zlari bilan aytganda, ,,Har bir millatning dunyoda borligini ko’rsatadurg’on oyinai hayoti til va adabiyotidir.Milliy tilni yo’qotmak millatning ruhini yo’qotmakdir.’’ Xalqimizning muqaddas qadriyatlaridan biri bo’lmish ona tilimiz o’zining qonuniy maqomi va himoyasiga ega bo’ldi.Bu vatanimiz tarixida tom ma’nodagi buyuk voqea edi.
,,O’zbekiston Respublikasining davlat tili-o’zbek tilidir’’
O’zbekiston Respublikasining konstitutsiyasi
4-modda
1992-yil 8-dekabrda qabul qilingan O’zbekiston Respublikasining Konstitutsiyasida davlat tilining maqomi huquqiy jihatdan belgilanib,mustahkamlab qo’yildi. Shu tariqa, o’zbek tili mustaqil davlatimizning bayrog’i, gerbi, madhiyasi Konstitutsiyasi qatorida turadigan  qonun yo’li bilan himoya qilinadigan muqaddas timsollaridan biriga aylandi. O’tgan davr mobaynida , davlat tilining hayotimizdagi o’rni va rolini kuchaytirish , uni tom ma’nodagi milliy qadriyatga aylantirish yo’lida ilgari tasavvur ham qilib bo’lmaydigan ulkan ishlar amalga oshirildi. Ayniqsa,davlat tilining xalqaro miqyosda ham faol muloqot vositasiga aylanib borayotgani e’tiborlidir. Xususan,xorijiy mamlakatlar rahbarlari bilan bo’ladigan uchrashuv va suhbatlar muzokaralar , tegishli hujjatlarni imzolash marosimlarida ,rasmiy matbuot anjumanlarida o’zbek tilining ahamiyati ortib borayotgani hammamizga g’urur va iftixor bag’ishlaydi. 
Muhtaram Prezidentimiz bugun kuyib -pishib vatanpaevarlik, adolat,milliy g’oya haqida gapirishlari bejiz emas. Eng rivojlangan mamlakatlar ham milliy go’ya ustiga barpo etilgan. Prezidentimiz bugun eng global muammo darajasiga olib chiqayotgan vatanparvarlik va milliy mafkura masalasi xalqimiz uchun hayot mamot masalasidir.Eng avvalo, ta’lim sohasini tubdan isloh qilish, ona tilimizga bo’lgan munosabatimizni yuksak pog’onaga ko’tarishimiz kerak. O’z ona tiliga muhabbat ,avvalo, oiladan keyin bog’cha ,maktabdan boshlanadi.Bugungi kunda davlat tili jahon minbariga chiqib borgani quvonarli holat ,albatta. Bu mamlakatimizning milliy qiyofasini shakllantirish uchun muhim ahamiyat kasb etadi. Shu ma’noda muhtaram Prezidentimizning mustaqil O’zbekiston tarixida ilk bor BMT minbaridan o’zbek tilida nutq so’zlashi milliy masalada inqilobiy qadam bo’ldi. Prezidentimiz Shavkat Mirziyoyevning BMT Bosh Assambleyasining 75-sessiyasidagi bu galgi chiqishi uning mazkur xalqaro tashkilot ishidagi ikkinchi ishtiroki hisoblanadi.Bu ishtirokka Qudratilla Rafiqov shunday ta’rif beradi , Har bir millatning etnik o’zligini eng yorqin ifoda etadigan,belgilaydigan vosita uning tili hisoblanadi .Shu ma’noda Prezidentimiz BMT minbaridan turib o’zbek tilida nutq irod qilishi mustaqillik yillarida qo’lga kiritgan, biz guvohi bo’lib turgan eng ulug’ g’alabalardan biridir. Chunki til bugun biz uchun ma’naviy asos barobarida siyosiy masala hamdir. Ehtimol,aynan shunday fikr-u o’ylar turk qardoshlarimiz qalbiga ham chog’ slogan bo’lsa ajab emas.”
III.Xulosa. Biz yoshlar ajdodlardan avlodlarga o’tib kelayotgan bebaxo boylikning vorislari sifatida ona tilimizni ko’z qorachig’iday asrab avaylashimiz ,uni boyitish, uning nufuzini oshirish ustida doimiy ishlashimiz zarur.Ayniqsa, fundamental fanlar ,zamonaviy kommunikatsiya  va axborot texnologiyalari kabi o’ta muhim sohalarda ona tilimizning qo’llanish doirasini kengaytirish,etimologik va qiyosiy lug’atlar nashr etish, bir so’z bilan aytadigan bo’lsak, o’zbek tilini ilmiy asosda har tomonlama rivojlantirish milliy o’zlikni Vatan tuyg’usini anglashdek ezgu maqsadlarga xizmat qilishi shubhasiz.Ajdodlarimiz yozib qoldirgan qimmatbaho asarlar biz yoshlar uchun bugungi kunda avlodlarni ajdodlar bilan bog’lab turadigan mustahkam ko’prik vazifasini bajarib kelmoqda desak, adashmagan bo’lamiz. O’zbek tilining naqadar boy ekanligini Alisher Navoiy bobomiz o’zining asarlari orqali isbotlab bergan.Bugungi kunda ular kelajak avlodlar uchun ham dasturulamal bo’lib xizmat qilmoqda.

